
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിട്ട ചോദ്യം നമ്പർ: 33 13-10-2026-ല്‍ മറുപടിയ്ക്ക്

എക്സൈസ് വകുപ്പിലെ സ്ഥലംമാറ്റം

ചോദ്യം ഉന്നയിച്ച അംഗങ്ങൾ

ശ്രീ. എം. എസ്. അരുണ്‍ കുമാർ

ശ്രീ. കെ. എന്‍. ബാലഗോപാല്‍

ശ്രീ. പി. മമ്മിക്കുട്ടി

ശ്രീ. സി. കെ. ഹരീന്ദ്രന്‍

മറുപടി നൽകിയ മന്ത്രി

ശ്രീ. എം. ലിജു

(സഹകരണ-എക്സൈസ് വകുപ്പ് മന്ത്രി)

(എ)  അച്ചടക്കനടപടി നേരിട്ട എക്സൈസ് വകുപ്പിലെ ഉദ്യോഗസ്ഥരെ നിര്‍ണായക തസ്തികകളില്‍

നിയമിച്ചുകൊണ്ടുള്ള സ്ഥലംമാറ്റ ഉത്തരവ് റദ്ദാക്കിയിട്ടുണ്ടോ; എങ്കിൽ റദ്ദാക്കാനിടയായ സാഹചര്യം

വ്യക്തമാക്കുമോ;

മറുപടി: ഇല്ല; എന്നാൽ അച്ചടക്കനടപടിയുടെ ഭാഗമായി സേവനത്തിൽ വേലവിലക്കിയിരുന്ന

എക്സൈസ് ഇൻസ്പെക്ടറായ ശ്രീ.സുനിൽ കുമാർ വി ജി-യെ സേവനത്തിൽ തിരികെ പ്രവേശിപ്പിച്ച്

എക്സൈസ് ഹെഡ് ക്വാർട്ടേഴ്സിലെ സൗത്ത് സോൺ ജോയിന്റ് എക്സൈസ് കമ്മീഷണർ ഓഫീസിൽ

നിയമിക്കുകയും, തുടർന്ന് എക്സൈസ് കമ്മീഷണറുടെ 26.09.2026-ലെ EXC/2760/2026-XD3 നമ്പർ

പൊതു സ്ഥലംമാറ്റ ഉത്തരവിൽ ടിയാനെ കിളിമാനൂർ എക്സൈസ് റേഞ്ച് ഓഫീസിലേക്ക്

ഭരണസൗകര്യാർത്ഥം സ്ഥലം മാറ്റുകയും ചെയ്തിട്ടുണ്ട്.

(ബി)  ഓണ്‍ലൈന്‍ അപേക്ഷകളും പൊതുസ്ഥലംമാറ്റ മാനദണ്ഡങ്ങളും ലംഘിച്ച് വനിതാ

ഉദ്യോഗസ്ഥരെയടക്കം അകാരണമായി സ്ഥലംമാറ്റുന്നതിനെതിരെ പരാതികൾ ലഭിച്ചിട്ടുണ്ടോ; എങ്കിൽ

പ്രസ്തുത പരാതികളിന്മേൽ സ്വീകരിച്ച നടപടികള്‍ എന്തൊക്കെയാണെന്ന് വ്യക്തമാക്കുമോ;

മറുപടി: സ്ഥലം മാറ്റത്തിനെതിരെ പരാതികൾ ലഭിച്ചിട്ടുണ്ട്. കൂടാതെ പൊതുസ്ഥലമാറ്റത്തിനെതിരെ

ഉദ്യോഗസ്ഥർ വകുപ്പുതലവനായ എക്സൈസ് കമ്മീഷണറെ സമീപിക്കാതെ നേരിട്ട് ബഹു. കേരള

അഡ്മിനിസ്ട്രേറ്റീവ് ട്രൈബ്യൂണലിന്റെ എറണാകുളം, തിരുവനന്തപുരം ബഞ്ചുകൾക്ക് മുമ്പാകെ ഒ.എ-കൾ

ഫയൽ ചെയ്തിട്ടുള്ളതാണ്.  

   

പരാതികൾ സമർപ്പിച്ച എക്സൈസ് സർക്കിൾ ഇൻസ്പെക്ടർമാർ
എക്സൈസ് സർക്കിൾ ഇൻസ്പെക്ടർ ശ്രീ. പ്രശാന്ത് ആർ പൊതു സ്ഥലംമാറ്റം അനുവദിച്ചതിനെതിരെ

ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1088/2026 നമ്പർ കേസ് ഫയൽ

ചെയ്തതിന്റെ അടിസ്ഥാനത്തിൽ ബഹു.ട്രൈബ്യൂണലിന്റെ ഇടക്കാല വിധിന്യായം

നടപ്പിലാക്കിക്കൊണ്ട് സർക്കാർ ഉത്തരവ് പുറപ്പെടുവിച്ചിട്ടുണ്ട്. (എക്സൈസ് സർക്കിൾ ഇൻസ്പെക്ടർ



ശ്രീ. പ്രശാന്ത് ആർ- ന് ടിയാൻ സമർപ്പിച്ച ഓൺ ലൈൻ ഓപ്ഷൻ്റെ അടിസ്ഥാനത്തിലാണ്

പൊതു സ്ഥലംമാറ്റം അനുവദിച്ചത് )

എക്സൈസ് സർക്കിൾ ഇൻസ്പെക്ടർ ശ്രീ. റോയി വി ജെ പൊതു സ്ഥലംമാറ്റം അനുവദിച്ചതിനെതിരെ

ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1061/2026 നമ്പർ കേസ് ഫയൽ

ചെയ്തതിന്റെ അടിസ്ഥാനത്തിൽ ബഹു.ട്രൈബ്യൂണൽ ഉത്തരവ് പ്രകാരം സർക്കാർ അന്തിമ

ഉത്തരവ് പുറപ്പെടുവിച്ചിട്ടുണ്ട്. (എക്സൈസ് സർക്കിൾ ഇൻസ്പെക്ടർ ശ്രീ. റോയി വി ജെ -യെ

ഭരണസൗകര്യാർത്ഥമാണ് സ്ഥലം മാറ്റിയത് )

പരാതികൾ സമർപ്പിച്ച എക്സൈസ് ഇൻസ്പെക്ടർമാർ
എക്സൈസ് ഇൻസ്പെക്ടർ ശ്രീ. വിപിൻകുമാർ വി. പൊതു സ്ഥലംമാറ്റം അനുവദിച്ചതിനെതിരെ ബഹു.

കേരള അഡ്മിനിസ്ട്രേറ്റീവ് ട്രൈബ്യൂണലിൽ OA 1911/2026 നമ്പർ കേസ് ഫയൽ ചെയ്തത് എക്സൈസ്

കമ്മീഷണർ പരിഗണിക്കുന്നതിന് ഉത്തരവ് പുറപ്പെടുവിച്ചിട്ടുള്ളതും ആയതിന്റെ തുടർനടപടി

എക്സൈസ് കമ്മീഷണർ സ്വീകരിച്ചുവരികയുമാണ്.

എക്സൈസ് ഇൻസ്പെക്ടർ ശ്രീ. വിപിൻകുമാർ വി - ക്ക് ടിയാൻ സമർപ്പിച്ച ഓൺ ലൈൻ ഓപ്ഷൻ

പ്രകാരമാണ് സ്ഥലംമാറ്റം അനുവദിച്ചത്.

എക്സൈസ് ഇൻസ്പെക്ടർ ശ്രീ. ജിഞ്ചു ഡി എസ്, പൊതു സ്ഥലംമാറ്റം അനുവദിച്ചതിനെതിരെ ബഹു.

കേരള അഡ്മിനിസ്ട്രേറ്റീവ് ട്രൈബ്യൂണലിൽ OA 1910/2026 നമ്പർ കേസ് ഫയൽ ചെയ്തതിൽ

സർക്കാർ പരിഗണിക്കുന്നതിന് 01/10/2026-ൽ അന്തിമ ഉത്തരവ് പുറപ്പെടുവിച്ചിട്ടുള്ളതും

ആയതിന്റെ തുടർനടപടി സർക്കാരിൽ സ്വീകരിച്ചുവരികയുമാണ്.

എക്സൈസ് ഇൻസ്പെക്ടർ ശ്രീ. ജിഞ്ചു ഡി എസ് എക്സൈസ് കമ്മീഷണർ പുറപ്പെടുവിച്ച

വിജ്ഞാപനത്തിലെ മാനദണ്ഡങ്ങൾക്ക് അനുസൃതമായല്ല ഓൺ ലൈൻ ഓപ്ഷനുകൾ

സമർപ്പിച്ചിരുന്നത്.

എക്സൈസ് ഇൻസ്പെക്ടർ ശ്രീ. മനോജ് കുമാർ ജി എം പൊതു സ്ഥലംമാറ്റം അനുവദിച്ചതിനെതിരെ

ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1477/2026 നമ്പർ കേസ് ഫയൽ

ചെയ്തതിൽ സർക്കാർ പരിഗണിക്കുന്നതിന് 01/10/2026-ൽ ഉത്തരവ് പുറപ്പെടുവിച്ചിട്ടുള്ളതും

ആയതിന്റെ തുടർനടപടി സ്വീകരിച്ചുവരികയുമാണ്.

എക്സൈസ് ഇൻസ്പെക്ടർമാരായ ശ്രീ. ജിഞ്ചു ഡി എസ്, ശ്രീ.മനോജ് കുമാർ ജി എം- എന്നിവർക്ക്

ഭരണസൗകര്യാർത്ഥവുമായാണ് സ്ഥലംമാറ്റം നടത്തിയിട്ടുള്ളത്.

എക്സൈസ് ഇൻസ്പെക്ടർ ശ്രീ. ജിഞ്ചു ഡി എസ്, ശ്രീ.മനോജ് കുമാർ ജി എം- എന്നിവർക്ക്

ടിയാന്മാരുടെ സ്വന്തം ജില്ലയിലാണ് സ്ഥലംമാറ്റം അനുവദിച്ചത്.

കൂടാതെ സ്ഥലംമാറ്റം ആവശ്യപ്പെട്ട് എക്സൈസ് സർക്കിൾ ഇൻസ്പെക്ടർമാരായ സ/ശ്രീ. രമേശ് എ,

ശ്രീധരൻ, സുമേഷ് ബി, സഹദുള്ള, സജികുമാർ സി കെ, സലിംകുമാർ ദാസ്, റിയാസ് എം,

പ്രശോഭ് കെ എസ്, എന്നിവരും എക്സൈസ് ഇൻസ്പെക്ടർമാരായ സ/ശ്രീ. സുനിൽ കുമാർ വി ജി,

അരുൺ കുമാർ വി, ഷനൂജ് കെ ടി, അബ്ദുൾ അഷറഫ്, ഫെമിൻ ജി, റ്റോജോ റ്റി ഞള്ളിയിൽ,

അശോക് കുമാർ പി, സുധീർ കെ പി, സജി ആർ, മനോജ് കുമാർ സി എൻ, കുഞ്ഞാലൻ കുട്ടി,

ജോർജ്ജ് ജോസഫ്, സുരേഷ് പി ഡി, നൗഷാദ്, കൃഷ്ണരാജ് പി എസ്, സിജോ സി കെ എന്നിവർ

എക്സൈസ് കമ്മീഷണർ മുമ്പാകെ അപേക്ഷ സമർപ്പിച്ചിട്ടുള്ളതും ആയത് പരിശോധിച്ച്

തുടർനടപടി സ്വീകരിച്ചുവരികയുമാണ്.

എക്സൈസ് പ്രിവന്റീവ് ഓഫീസർ, സിവിൽ എക്സൈസ് ഓഫീസർ, വനിത സിവിൽ എക്സൈസ്

ഓഫീസർ, എക്സൈസ് ഡ്രൈവർ

എക്സൈസ് പ്രിവന്റീവ് ഓഫീസർ, സിവിൽ എക്സൈസ് ഓഫീസർ, വനിത സിവിൽ എക്സൈസ്

ഓഫീസർ, എക്സൈസ് ഡ്രൈവർ എന്നീ തസ്തികകളിലുള്ള ഉദ്യോഗസ്ഥരെ ജില്ലാ അധികാരികളാണ്

സ്ഥലംമാറ്റം നടത്തുന്നത്.

പാലക്കാട് ജില്ലയിൽ പൊതു സ്ഥലംമാറ്റം അനുവദിച്ച ശ്രീ. ചെന്താമര പ്രസ്തുത ഉത്തരവിനെതിരെ

ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1350/2026 നമ്പർ കേസ് ഫയൽ

ചെയ്തത്, ആയത് നിലവിൽ ബഹു. ട്രൈബ്യൂണലിന്റെ പരിഗണനയിലാണ്.

പാലക്കാട് ജില്ലയിൽ പൊതു സ്ഥലംമാറ്റം അനുവദിച്ച ശ്രീ. സുരേഷ് ബാബു പ്രസ്തുത

ഉത്തരവിനെതിരെ ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1348/2026 നമ്പർ

കേസ് ഫയൽ ചെയ്തത്. ആയത് നിലവിൽ ബഹു. ട്രൈബ്യൂണലിന്റെ പരിഗണനയിലാണ്.

പാലക്കാട് ജില്ലയിൽ പൊതു സ്ഥലംമാറ്റം അനുവദിച്ച ശ്രീ. രാജഗോപാലൻ ആർ പ്രസ്തുത

ഉത്തരവിനെതിരെ ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA(EKM) 1381/2026 നമ്പർ

കേസ് ഫയൽ ചെയ്തത്. ആയത് നിലവിൽ ബഹു. ട്രൈബ്യൂണലിന്റെ പരിഗണനയിലാണ്.

പാലക്കാട് ജില്ലയിൽ പൊതു സ്ഥലംമാറ്റം അനുവദിച്ച ശ്രീ.സന്തോഷ് ആർ, ശ്രീമതി ലിസി വി കെ

എന്നിവർ ജില്ലാ അധികാരിയ്ക്ക് സമർപ്പിച്ച പരാതി പരിശോധിച്ച് ടിയാളുകളുടെ പരാതി

പരിഹരിച്ചിട്ടുണ്ട്.

തിരുവനന്തപുരം ജില്ലയിൽ പൊതു സ്ഥലംമാറ്റം അനുവദിച്ച ശ്രീ. വിശാഖ് എം, ശ്രീ. രജിത് കെ

ആർ എന്നിവർ പ്രസ്തുത ഉത്തരവിനെതിരെ ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA

767/2026 കേസ് ഫയൽ ചെയ്തത് നിലവിൽ ബഹു. ട്രൈബ്യൂണലിന്റെ പരിഗണനയിലാണ്.

തിരുവനന്തപുരം ജില്ലയിൽ പൊതു സ്ഥലംമാറ്റം അനുവദിച്ച ശ്രീ. ഷിബു എം പ്രസ്തുത

ഉത്തരവിനെതിരെ ബഹു. കേരള അഡ്മിനിസ്ട്രേറ്റീവ് ട്രൈബ്യൂണലിൽ OA 761/2026 കേസ് ഫയൽ

ചെയ്തത് നിലവിൽ ബഹു. ട്രൈബ്യൂണലിന്റെ പരിഗണനയിലാണ്.

മലപ്പുറം ജില്ലയിൽ പൊതു സ്ഥലംമാറ്റം നടത്തിയതിനെതിരെ പരാതികൾ ലഭിച്ചിട്ടുണ്ടെങ്കിലും

ആയത് അടിസ്ഥാനരഹിതമായതിനാൽ പരാതികൾ പരിശോധിച്ച് തീർപ്പാക്കിയിട്ടുള്ളതാണ്.

(സി)  വകുപ്പ് തലവന്റെ ഉത്തരവുകള്‍ ലംഘിച്ച് ക്രമവിരുദ്ധമായി സ്ഥലം മാറ്റം നടത്തിയെന്ന്

ആരോപിക്കപ്പെടുന്ന ഉദ്യോഗസ്ഥര്‍ക്കെതിരെ എന്തെല്ലാം ശിക്ഷാ നടപടികളാണ് സ്വീകരിക്കാന്‍

ഉദ്ദേശിക്കുന്നതെന്ന് വ്യക്തമാക്കുമോ?

മറുപടി: എക്സൈസ് വകുപ്പിൽ വകുപ്പ് തലവന്റെ ഉത്തരവുകൾ ലംഘിച്ച് ക്രമ വിരുദ്ധമായി സ്ഥലംമാറ്റം

നടത്തിയിട്ടില്ലാത്തതാണ്.

സെക്ഷൻ ഓഫീസർ

